
Sud Bosne i Hercegovine

Суд Босне и Хецеговине

Broj: S1 3 Iž 047826 24 Iž                      

                          
 
Sarajevo, 04.04.2024. godine                           
Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Staniše Gluhajića, kao  članova vijeća, odlučujući o žalbi političke stranke Platforma za progres, sa sjedištem u Sarajevu, ulica Hiseta 1/I, zastupane po Mirsadu Hadžikadiću, predsjedniku političke stranke, izjavljenoj protiv odluke Centralne izborne komisije Bosne i Hercegovine broj: 05-1-07-6-465/23 od 14.03.2024. godine, zbog kršenja Zakona o finansiranju političkih stranaka, u nejavnoj sjednici, održanoj dana 04.04.2024. godine, donio je

R J E Š E N J E

Žalba se odbija.

O b r a z l o ž e n j e


Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je politička stranka Platforma za progres odgovorna što je u 2020. godini :
a) finansijska sredstva u iznosu od 177.255,35 KM utrošila je mimo svog programa utroška sredstava za 2020. godinu, Čime je prekršila odredbe člana 4. stav (1) Zakona o finansiranju političkih stranaka,
b) nije prijavila donacije uplaćene putem PayPal računa u ukupnom iznosu od 7.601,14 KM niti je uspostavila pravilne evidencije o prilozima fizičkih i pravnih lica koju su uplaćeni putem PayPal računa, niti je prijavila nenovčanu donaciju fizičkog lica i pravnog lica, čime je prekršila odredbe člana 5. stav (4) Zakona o finansiranju političkih stranaka,
c) primila je priloge veće u odnosu na dozvoljeni limit na visinu priloga, čime je prekršila odredbe člana 6. stav (4) i (5) Zakona o finansiranju političkih stranaka,
d) primila je uplate od pravnih lica iz inostranstva i uplate za koje nema dovoljno podataka o identitetu donatora, te je primila priloge pravnog lica koje je u toku 2020. godine imalo sklopljene ugovore o javnim nabavkama radova i usluga sa organom izvršne vlasti čija je vrijednost veća od 10.000,00 KM, čime je prekršila odredbe člana 8. stav (1) i (4) Zakona o finansiranju političkih stranaka,
e) nije uspostavila pravilne, potpune i pravovremene evidencije o svojim prihodima, rashodima i obavezama i obrasce godišnjeg finansijskog izvještaja za 2020. godinu nije popunila u skladu sa Pravilnikom o godišnjim finansijskim izvještajima političkih stranaka, čime je prekršila odredbe člana 11. stav (1) i člana 12. stav (1) i (4) Zakona o finansiranju političkih stranaka,
pa joj se na osnovu člana 15. stav (2) i primjenom člana 19. stav (1) tačka a), b), f) i h) i člana 20. stav (1) tačka a) Zakona o finansiranju političkih stranaka izriče :
l) za povredu iz tačke a) novčana kazna u iznosu od 5.000,00 KM (slovima: pet hiljada konvertibilnih maraka),
m) za povredu iz tačke b) novčana kazna u iznosu od 7.000,00 KM (slovima: sedam hiljada konvertibilnih maraka),
n) za povredu iz tačke c) novčana kazna u iznosu od 12.000,00 KM (slovima: dvanaest hiljada konvertibilnih maraka),
o) za povredu iz tačke d) novčana kazna u iznosu od 2.500,00 KM (slovima: dvije hiljade i petsto konvertibilnih maraka),
s) za povredu iz tačke e) novčana kazna u iznosu od 2.500,00 KM (slovima; dvije hiljade i petsto konvertibilnih maraka), odnosno
jedinstvena novčana kazna u iznosu od 29.000,00 KM (slovima: dvadeset i devet hiljada konvertibilnih maraka), te je stavom 2 iste Odluke određeno da će se novčana kazna iz stava 1 ove Oduke, uplatiti u roku od 8 dana od dana pravosnažnosti Oduke na račun Ministarstva finansija i trezora BiH.
   Protiv ove odluke žalitelj je blagovremeno uložio žalbu u kojoj se navodi da pobija tačku c) pobijane odluke, zbog nepotpuno utvrđenog činjeničnog stanja. Navodi da je povreda utvrđena na osnovu Aneksa ugovora o zakupu poslovnog prostora broj:07-3-10/20 od 10.04.2020. godine, te da je Centralna izborna komisija BiH pogrešno utvrdila činjenice zbog greške žalitelja, odnosno greške uposlenice koja je dostavljala dokumentaciju i koja je dostavila nevažeći dokument Aneksa ugovora o zakupu, a koji predviđa da oslobađanje od plaćanja kirije traje od 15.04.2020. godine do kraja godine. Navodi i da je prvi Aneks o besplatnom korištenju predmetnog stana na period od 15.04.2020. godine do 31.12.2020. godine istog dana došlo do promjene dogovora sa vlasnicom stana i izvršena je ispravka besplatnog korištenja navedenog stana (od 15.04.2020. godine do 01.09.2020. godine), te je potpisan drugi Aneks ugovora sa kraćim periodom besplatnog korištenja. Ističe da prvi dokument koji je potpisan, se nikada nije primjenjivao, niti je pušten u pravni promet. Navodi da žalitelju ne bi bila izrečena kazna u iznosu od 12.000,00 KM, da je Centralna izborna komisija BiH pravilno utvrdila činjenice. Navodi da iako za ostale povrede navedene u tačkama a), b), d) i e) ožalbene odluke nema pravnog osnova za negiranje da su one počinjene, žalitelj moli da se uzmu u obzir olakšavajuće okolnosti s obzirom da je od trenutka nastanka povrede do trenutka izricanja kazne prošlo 4. godine, a žalitelj nije imao saznanja da finansijska agencija nezakonito vodi finansijsko poslovanje. Ističe da je za propuste iz 2019. godine saznao tek nakon predaje dokumenata CIK-u za 2020. godinu, te nije mogao na vrijeme spriječiti da istovjetni propusti nasatnu i u 2020. godini, kao i da propusti nisu nastali voljom žalitelja nego nepoznavanjem propisa angažovane finansijske agencije. Takođe navodi da se nisu izjasnili na nalaze iz decembra 2020. godine i januara 2023. godine, jer tadašnja uposlenica nije obavijestila rukovodstvo o zaprimljenoj obavijesti CIK BiH iz kojih razloga nije otklonjena greška.

U odgovoru na žalbu, Centralna izborna komisija Bosne i Hercegovine predložila je da Sud predmetnu žalbu odbije kao neosnovanu, jer je pobijana odluka donesena na pravilan i potpun način u skladu sa zakonom i podzakonskim aktima.

Žalba nije osnovana.

Prema stanju u spisu Centralna izborna komisija BiH (u daljem tekstu CIK BiH) je sačinila Preliminarni izvještaj o pregledu Godišnjeg finansijskog izvještaja za 2020. godinu za političku stranku Platforma za progres broj: 03-07-6-907/21 iz decembra 2022. godine, i isti dostavila primjenom odredbe člana 14. stav 3. Zakona o finansiranju žalitelju na izjašnjenje, ostavljajući mu rok od deset dana da dobrovoljno otkloni uočene nedostatke, ako su oni otklonjivi. Na dalje iz spisa proizlazi da se žalitelj nije u ostavljenom roku očitovao na nalaze revizije i mišljenje revizora dato u Preliminarnom izvještaju o pregledu Godišnjeg finansijskog izvještaja za 2020. godinu,  Služba za reviziju potom je sačinila Konačni izvještaj o pregledu Godišnjeg finansijskog izvještaja za 2020. godinu političke stranke Platforma za progres broj: 03-07-6-907/21 od 16.01.2023. godine, i u istom konstatovala da je pregledom godišnjeg finansijskog izvještaja utvrđeno da je politička stranka prekršila odredbe Zakona o filnansiranju političkih stranaka.
Na osnovu navedenog Centralna izborna komisija BiH je po službenoj dužnosti. Zaključkom broj: 05-1-07-6-465/23 od 13.09.2023. godine, pokrenula postupak protiv političke stranke Platforma za progres, zbog osnovane sumnje da je ova politička stranka u 2020. godini kršila odredbe Zakona o finansiranju, te je dostavila  političkoj stranci Zaključak o pokretanju postupka i poziv za davanje izjave.
Politička stranka Platforma za progres se nije očitovala po navedenom pozivu za davanje izjave.
Obzirom na činjenicu da se žalbom faktički pobija odluka u dijelu utvrđene povrede iz tačke c), pobijane Odluke, i to zbog nepotpuno i nepravilno utvrđenog činjeničnog stanja, ovo vijeće je ispitalo pobijanu Odluku u tom dijelu i nakon toga utvrdilo da je prilikom utvrđivanja postojanja navedene povrede CIK BiH potpuno i pravilno utvrdio činjenično stanje i samim tim postojanje navedene povrede, za što je dao i potpune razloge, koje i ovo vijeće prihvata kao pravilne, jer prozilaze iz svih provedenih dokaza u spisu. 

Cijeneći svaki dokaz pojedinačno, kao i sve dokaze zajedno, te nakon izvršenog uvida u Konačni izvještaj o pregledu Godišnjeg finansijskog izvještaja za 2020. godinu, Centralna izborna komisija BiH je donijela odluku kojom je utvrdila da je politička stranka Platforma za progres prekršila odredbe člana 4. stav (1), člana 5 stav (4). člana 6. stav (4) i stav (5), člana 8. stav (1) i stav (4). člana 11. stav (I). člana 12. stav (1) i člana 12. stav (4) Zakona o finansiranju političkih stranaka, iz razloga kako je i obrazloženo pobijanom odlukom.
Cijeneći navode podnosioca žalbe kojima iznosi tvrdnju “da je povreda utvrđena na osnovu Aneksa ugovora o zakupu poslovnog prostora, broj:07,3-10/20 od 10.04.2020. godine, te da je Centralna izborna komisija BiH pogrešno utvrdila činjenice zbog greške žalitelja, odnosno greške uposlenice koja je dostavljala dokumentaciju i koja je dostavila nevažeći dokument Aneksa ugovora o zakupu koji predviđa da oslobađanje od plaćanja kirije traje od 15.04.2020. godine do kraja godine" ovo vijeće zaključuje da su isti neosnovani s obzirom da je Centralna izborna komisija BiH izvršila pregled, odnosno kontrolu Godišnjeg finansijskog izvještaja za 2020. godinu na osnovu raspoložive dokumentacije koju je navedena politička stranka dostavila Centralnoj izbornoj komisiji BiH, između ostalog dostavljen je i Aneks ugovora o zakupu poslovnih prostorija, broj: 07.3-10/20 od 10.04.2020. godine. U članu 2. navedenog Aneksa, između ostalog, navedeno je da se zakupodavac odriče zakupnine za korištenje poslovnih prostorija, na adresi Hiseta 1. u Sarajevu, u iznosu od 1.000,00 KM mjesečno za period od 15. aprila do 31. decembra 2020. godine. Shodno navedenom, podnosilac žalbe pogrešno tumači da je Centralna izborna komisija BiH pogrešno utvrdila činjenice jer nije znala, niti je mogla znati da joj je dostavljen .”nevažeći dokument" Aneksa Ugovora o zakupu, koji podnosilac žalbe tek uz žalbu prilaže. Osim toga Centralna izborna komisija BiH je podnosiocu žalbe dana 26.12.2022. godine, što je vidljivo iz dostavnice, dostavila Preliminarni izvještaj o pregledu Godišnjeg finansijskog izvještaja za 2020. godinu i ostavila rok od 10 (deset) dana da dobrovoljno otkloni uočene nedostatke. Podnosilac žalbe kako je naprijed i navedeno nije u ostavljenom roku dostavio primjedbe na nalaze revizije i mišljenje revizora dato u Preliminarnom izvještaju o pregledu Godišnjeg finansijskog izvještaja za 2020. godinu, niti je dostavio bilo kakvu dokumentaciju kako bi Centralna izborna komisija BiH mogla drugačije postupiti. Takođe, ni nakon pokrenutog postupka i ostavljene mogućnosti da podnosilac žalbe prije donošenja odluke u predmetnoj stvari dostavi svoje izjašnjenje i dokaze ili da izjavu u prostorijama Centralne izborne komisije BiH, isti se nije očitovao, niti je zatražio usmenu raspravu, iako je Zaključak o pokretanju postupka i poziv za davanje izjave uredno zaprimio, a stoje vidljivo iz dostavnice. Dakle, obaveza i dužnost političke stranke Platforma za progres je da Centralnoj izbornoj komisiji BiH stavi na raspolaganje svu neophodno dokumentaciju koja se tiče kontrole finansijskih izvještaja, a žalbeni razlozi poput "greške uposlenice" ne mogu biti osnov za oslobađanje od učinjene povrede, pogotovu što je stranka imala mogućnost da dostavi važeći dokument.
Neosnovani su i navodi podnosioca žalbe da je potvrda navoda sadržana u Aneksu ugovora, a autentičnost i važenje navedenog dokumenta proizlazi iz činjenice da je isti predat i Federalnom ministarstvu finansija. Porezna uprava F BiH Kantonalni porezni ured Sarajevo, ispostava Centar, dana 24.12.2020. godine, što potvrđuje i njihov prijemni štambilj, pa se može smatrati jedinom vjerodostojnom ispravom", budući da je stranka u postupku pregleda dostavila kopiju Ugovora o zakupu poslovnih prostorija bez ovjere Porezne uprave F BiH, te je isti navela i u pregledu dokumentacije o korištenju poslovnih prostorija tokom 2020. godine, koji se smatra bitnim dokumentom za reviziju finansijskog izvještaja.
Osim toga valja istaći da se izjava Sakibe Hotović od 23.03.2024. godine, koja je dostavljena tek uz žalbu kao i Aneks ugovora ne može se smatrati relevatnim u predmetnoj stvari, imajući u vidu da nije dostavljena nakon donošenja Preliminarnog izvještaja, niti je dostavljena nakon pokrenutog postupka.
Centralna izborna komisija BiH je utvrdila da stranka u finansijskom izvještaju nije prijavila nenovčanu donaciju fizičkog lica Sakibe Hotović po osnovu besplatnog korištenja poslovnog prostora u periodu od 01.09. do 31.12.2020. godine u ukupnom iznosu od 4.000,00 KM. Naime, uvidom u Aneks ugovora o zakupu poslovnog prostora, br. 07,3-10/20 od 10.04.2020, godine, utvrđeno je da je mjesečna zakupnina iznosila 1.000,00 KM, te da stranka nema obavezu da plaća zakupninu za poslovne prostorije u periodu od 15.04.2020, godine do 31.12.2020. godine. Stranka je u poslovnim knjigama evidentirala obavezu prema ovom fizičkom licu za korištenje poslovnog prostora u periodu od 01.09. do 31.12.2020, godine u ukupnom iznosu od 4.000,00 KM, odnosno nije oprihodovala ovaj iznos, čime je izbjegla da iskaže ostvareni prihod.
Kontrolom pojedinačnih uplata na račune stranke, te uvidom u dodatnu dokumentaciju, utvrđeno je da je fizičko lice Sakiba Hotović dala novčane priloge stranci u ukupnom iznosu od 7.870,85 KM, nenovčanu donaciju po osnovu otpisanih potraživanja u iznosu od 1.932,20 KM i nenovčanu donaciju po osnovu besplatnog korištenja poslovnog prostora u periodu od 15.04. do 31.12.2020. godine u ukupnom iznosu od 8.500.00 KM, odnosno ukupno 18.303,05 KM. Tako je stranka primila donacije fizičkog lica u većem iznosu za 3.303,05 KM u odnosu na zakonom dozvoljeni limit na visinu priloga.
Isto tako, iz stanja spisa proizilazi, da podnosiocu žalbe pod tačkom c) pobijanje odluke, iznos pojedinačno izrečene novčane kazne od 12.000.00 KM nije izrečen samo radi naprijed navedenog. Naime stranka je ostvarila prilog pravnog lica ..Europlakat BH" d.o.o. Sarajevo u iznosu od 58.028.57 KM. koji je za 8.028,57 KM veći u odnosu na dozvoljeni limit na visinu priloga.
Iz naprijed navedenog proizilazi da je navedena politička stranka primila donacije i ostvarila priloge veće u odnosu na dozvoljeni limit na visinu priloga, čime je prekršila odredbe člana 6. stav (4) i (5) Zakona o finansiranju političkih stranaka. Kada se uzme u obzir da je stranka ostvarila prilog pravnog lica „Europlakat BH- d.o.o. Sarajevo u iznosu od 58.028,57 KM, koji je za 8.028.57 KM veći u odnosu na dozvoljeni limit na visinu priloga, te da je fizičko lice Sakiba Hotović dala novčane priloge u iznosu većem za 3.303.05 KM u odnosu na zakonom dozvoljeni limit na visinu priloga, Centralna izborna komisija BiH je izrekla pojedinačnu novčanu kaznu za tačku c) ožalbene odluke, srazmjerno učinjenom prekršaju.
Odredbom člana 20. stav (1) tačka a) Zakona o finansiranju političkih stranaka propisano je da se novčanom kaznom do trostrukog iznosa primljenih sredstava može kazniti za prekršaj politička stranka koja je dobila sredstva u iznosu koji prelazi najveći utvrđeni godišnji prihod iz člana 2. stav (3) ili prelazi najveći utvrđeni iznos dobrovoljnih priloga iz člana 6, ili na način koji je zabranjen članom 8, ovog zakona.
Obzirom da je politička stranka Platforma za progres prekoračila Zakonom propisan limit na visinu priloga u iznosu od 11.331.62 KM, Centralna izborna komisija BiH je izrekla novčanu kaznu u neznatno većem iznosu od zakonskog minimuma, iako je u skladu sa odredbom člana 20. stav (1) tačka a) Zakona o finansiranju političkih stranaka mogla izreći kaznu do trostrukog iznosa.
Odmjeravajući visinu izrečenih kazni valja istaći da je Centralna izborna komisija BiH prilikom izricanja kazne cijenila i olakšavajući i otežavajuće okolnosti, činjenicu da ta politička stranka do sada nije kažnjavana, te je uzela u obzir i ekonomsko stanje stranke, odnosno ostvareni prihod stranke prema podacima iz Godišnjeg finansijskog izvještaja za kalendarsku godinu u kojoj se vrši pregled, i pravilno zaključila da je izrečena kazna adekvatna učinjenom prekršaju, pravilno cijeneći da će se tako izrečenom novčanom kaznom moći postići svrha kažnjavanja. 
Ostale žalbene navode koji se odnose na povrede u tačkama a), b), d) i e) pobijane odluke kojima se ukazuje da su izrečene kazne previsoke, iz razloga što nisu uzete u obzir navedene olakšavajuće okolnosti ovo vijeće ne prihvata kao osnovane, iz razloga koji su već navedeni u odnosu na tačku c) pobijane odluke, a i iz razloga što i ovo vijeće smatra da eventualnim smanjivanjem iznosa izrečenih kazni, ne bi bila postignuta svrha kažnjavanja, nego bi se, baš suprotno, podnosilac žalbe podstakao na kršenje navedenog zakona i u budućnosti. Sve izrečene kazne su izrečene u rasponu propisanom navedenim Zakonom, i praviIno odmjerene.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.

